„Mladi i jednakopravnost spolova u Bosni i Hercegovini“

Mnogi stereotipi vezani za GENDER su se "ukorijenili" u društvu. Kako "iščupati korijen"? Mnogi se slažu sa mišljenjem da je za takvo stanje kriv odgoj, "presađivanje" stereotipa sa naraštaja na naraštaj, i "kalemljenje" novih. Stoga su ciljana grupa kojoj se pitanje želi približiti mladi, budući roditelji. Ali kako problem GENDER-a približiti mladima, a i ostalima? Pomoću medija? Da ali samo ako je poruka koju mediji šalju, svima prihvatljiva. Da li je problem GENDER-a problem žena ili muškaraca ili pak oba spola? GENDER mnogi, ne konkretno, ali prihvataju i poistovjećuju sa feminizmom. Problem i jeste što oni koji zastupaju pitanja problema GENDER-a, isti uglavnom predstavljaju kao upakovani feministički pokret. Time se gubi oko pola onih koji bi mogli posvetiti pažnju ovom problemu. Problem GENDER-a se prikazuje kroz ugrožen položaj žena u društvu. Tako prikazan problem muškarci, "prirodno", ne žele prihvatiti, jer se takvim predstavljanjem problema, upravo njih, direktno, optužuje za takvo stanje. To kod njih izaziva potrebu da se brane (što u njihovom slučaju ne dolazi u obzir) ili pak da tako postavljene stvari uopšte ne prihvataju. Da li je moguće, ukazati na probleme GENDER-a, ali ukljućujući i interese muškaraca. Ukoliko bi, dakako, to bi značilo da smo već ravnopravni. Sad nailazimo na novi problem. Ako smo ravnopravni, zašto se onda uopšte potežu ovakve teme? Ravnopravni po zakonu jesmo, ali sad se opet vraćamo na problem položaja žena u društvu. Žene imaju ista prava kao i muškarci. Zašto ih ne iskoriste? Jendostavno nemaju priliku za takvo što. "Zapele su u korijenje". Kako im pomoći da iz istog izađu? Mislim da je potrebno preći na sljedeću stepenicu, a to je ukazivanje na pravi problem. No dok je su stvari još uvijek u ovakvom stanju u kakvom jesu sad trenutno, malo mogu učiniti bez pomoći druge polovine ovoga svijeta. Svi mi funkcionišemo na principu interesa proizašlih iz potreba. Koje su potrebe muškarca, a koje su potrebe žene? Upravo su to stvari koje stvaraju stereotipe. Kako postoje interesi, posotoje i oni kojima su u interesu interesi. Mediji. Medijima je u interesu da zarade novac, a novac dobijaju ukoliko se njihove usluge koriste. Njihove usluge se koriste ako su iste gledateljima u interesu. Mediji zato nude gledateljima (ljudima; i ženama i muškarcima) ono što je istima u interesu. No mediji ne da samo nude ono što je gledateljima u interesu, već i više...nude ono što bi ljudima (kako to smatraju oni koji su zaduženi za odabir medijskog sadržaja) trebalo biti u interesu. Tako nastaju "stereotipi", bar veliki dio njih, ostali nastaju sticanjem navika na razne načine ali i putem medija. . Sad opet na scenu stupaju muškarci. Nedavno sam pročitao kako parovi koji se podjednako bave kućanskim poslovima imaju puno bolji i učestaliji seksualni život. U ovom slučaju imamo igru interesa. Mediji kojima je u interesu da zainteresuju gledatelja potiču muškarce da učine nešto što je gender ispravno da bi zadovoljili svoju potrebu za seksom koja je kod njih izraženija nego kod žena, kod kojih je, opet, ista potreba izražena i imaju u interesu zadovoljavanje iste no nakon jednog jako napornog dana nisu možda čak ni u stanju zadovoljiti tu potrebu, za što u slučaju podjele poslova postoje veće mogućnosti. To je u interesu i žena i muškaraca, a i medija. Mediji nisu jedini krivci za stanje u kojem se društvo nalazi kad je u pitanju problem GENDER-a, ali su jedan od faktora koji bi mogli uticati na poboljšanje općeg stanja kada je taj problem u pitanju. Budimo ravnopravni.

